
Jabto

Macluumaadka bukaanka ee tagaatiirta ka hor tagga cudurrada faafa ee Iswiidhan.

Waa maxay sababta aan u helay macluumaadkan?

Waxaa kugu dhacday, ama laga shakisan yahay in lagu qaadsiiyey jabto. Waxaad halkan
ka heleysaa macluumaad ku saabsan jabtada, sida loo daweeyo iyo waxa aad u baahan
tahay inaad sameyso.

Waa maxay jabto?
Jabto waa cudur ay keento bakteeriyo. Haddii lagu qaadsiiyay waxay jabtadu ku jiri
kartaa kaadi mareenka, siilka, dabada afkiisa iyo dhuunta.

Ma dareemayaa haddii ay igu dhacday jabtadu?

Dadka la gaadsiiyo intooda badan ma laha wax astaamo cudur ah, waxaa taas loola
jeedaa: ma dareemayaan inay qabaan infekshinka. Qaar waxay dareemayaan xanfaf
marka ay kaadinayaan. Qaarna waxaa xanuuneysa dhuunta haddii ay bakteeriyadu
halkaas ku jirto.

Waxay dumarku yeelan karaan dheecaan jaalle ah, waxaana/ama waxaa xanuuni karta
geybta hoose ee caloosha. Waxaa sidoo kale ka i-imaan kara dhiig, waqtiyadooda
caadada inta u dhexeysa. Waxay ragguna yeelan karaan dheecaan jaalle ah oo ka
imaanaya kaadi mareenka, waxaana xanuuni kara qooraha. Haddii aad samaysay galmo
dabada ah, waxaad dheecaan ku yaalan kartaa dabada.

Jabtadu ma khatar baa?

Haddii aan la daweyn wuxuu dumarka dhaawac ka soo gaari karaan ugxan-sidayaasha
taas oo keeni karta in ay adkaato in ay uur yeeshaan. Waxay sidoo kale taasi horseedi
kartaa inuu uurjiifku ku abuurmo ilma-galeenka bannaankiisa (uur ilma-galeenka ka
baxsan). Raggana wuxuu infekshan uga dhici karaa xiniinyaha. Waxay sidoo kale jabtadu
infekshin ku ridi kartaa indhaha, waxayna mararka gaar leedahay kalagoysyo-xanuun.

Sidee ayaa la isu qaadsiiyaa jabtada?

Jabtada waxaa hor iyo horraanba lagu kala qaadaa galmada aan la gashan wax difaac ah
ee xagga siilka, dabada ama afka ah. Waxaa sidoo kale lagu kala qaadi karaa istiinka iyo
galmada alaab-alaabeyda. Jabtada aad baa la isu qaadsiin karaa xitaa haddii aadan lahayn
astaan cudur. Sidoo kale jabtada way qaadsiin kartaa hooyadu ilmaha marka ay dhaleyso.
Ma yeelaneysid difaac ka dhan ah jabtada, sidaas darteedna waad qaadi kartaa jabtada
dhowr jeer.

Jabtada laguma kala qaado dharka, shukumaannada ama musqulaha.

Sidee ayaa loo daweeyaa jabtada, ilaa intee in le’eg

ayaanse wax qaadsiin karaa?

Jabtada waxaa lagu daweeyaa antibiyootik (cirbado iyo/ama kaniiniyo). Daweyntu waa
lacag la’aan. Infekshinkuna wuu baxayaa haddii aad dawada u qaadato sida ay tahay oo
aad raacdo talooyinka lagu siiyay.

Haddii laguu gabtay inaad taqtarka u soo laabato, waa khasab inaad u soo laabato rugta
qaabilaadda. Caadi ahaan waxaa, qiyaasii laba toddobaad ka dib, la sameeyaa baaritaan
cusub si loo hubiyo in infekshinkii uu baxay.

Maxaa ay tahay inaan ka fikiro si aanan u gaadsiin
dad kale?

Jabtadu waa cudur guud oo khatar ah sida uu qabo xeerka ka hor tagga cudurrada faafa.
Sidaas darteed waxaa khasab ah inaad raacdo xeer go’an, waxa loogu yeero xeerarka
macaamilka.

Xeerarka macaamilka
o Waa khasab inaad u sheegto qofka/qofta aad galmo la sameyneyso inaad
qabto/laga yaabo inaad gabto jabto.
e Waa khasab inaad isticmaasho difaac haddii aad galmo sameyneyso inta aysan
dhammaannin daweyntaadu/baaritaannadaadu.
o Waa khasab inaad dib ugu soo laabato taqtarka haddii taas lagu amro.

llaa intee in le’eg ayey shageynayaan xeerarka macaamiilku?

Taqtarkaaga ayaa kaaga warrami doona goorta ay dhammaaneyso in ay shageeyaan
xeerarka macaamilku. Waxay caadi ahaan noqotaa marka uu taqtarku helo jawaabta
baaritaannada laba usbuuc ka dib.

Marka aad gabto jabto, waa in aadan gelin halis ah inaad cid kale qaadsiiso. Tan ugu
ammaanka badan waa in aadan sameynin nooc walba oo galmo ah ilaa uu taqtarku ka
sheegayo in aadan markaas qabin jabto. Haddii saas oo ay tahay aad galmo sameyneyso,
waa inaad qofkaas / qoftaas u sheegtaa inaad gabto jabto 0o ay khasab tahay inaad
isticmaashaan difaac (kondom), kor ka eeg xeerarka macaamilka.

Miyaad u aragtaa in xeerarka macaamilka ee aad heshay ay khalad yihiin?

Waxaad ka codsan kartaa taqtarka ka hor tagga cudurrada faafa ee gobalkaaga inuu dib u
eego go'aanka ku aaddan xeerarka macaamilka. Waxaad markaas la xiriiri kartaa taqtarka
ka hor tagga cudurrada faafa ee gobalkaaga.

Macluumaadka xiriirka ee taqgaatiirta ka hor tagga cudurrada faafa | Uurka taqgaatiirta ka
hor tagga cudurrada faafa (slf.se)

Waxaad sidoo kale la xiriiri kartaa taqaatiirta ka hor tagga cudurrada faafa adigoo wacaya
xiriiriyaha daryeelka caafimaadka ee gobalkaaga.

Inta aysan dhammaanin dib u eegistu, waa khasab inaad raacdo xeerarka macaamilka ee
aad heshay.

Raad raac

Aad ayey muhiim u tahay in la helo dadka gaba jabtada si ay u helaan daweyn, si loo
yareeyo khatarta dhaawacyada (eeg kor), si, si ahaanna looga hortago inuu infekshinku ku
faafo dad badan.

Sida uu qabo sharciga ka hor tagga cudurrada faafa, waa khasab inaad gacan ka geysato
raad raacidda. Waxay taasi ka dhigantahay in ay khasab tahay inaad raad raacayaasha
siiso macluumaad ku aaddan qofki aad galmo la sameysay. Mararka qaar waxaa loo
baahdaa in dib loogu noqdo ilaa iyo hal sano.

Waxa aad sheegto waxaa laga dhigayaa sir (qarsoodi), dadka aad sheegtana ma ogaan
doonaan qofka aad adigu tahay. Waxay ogaan doonaan oo keliya inay khasab tahay inay
is baaraan. Macluumaadka xiriirkaaguna sidoo kale kuma qornaan doono feylkaaga
caafimaadka ee waxaa lagu qori doonaa dukumiinti gaar ah oo loogu tala galay raad raaca
cudurrada faafa.

Macluumaad dheeri ah
Macluumaad dheeri ah oo ku saabsan jabtada waxaa laga heli karaa 1177 iyo UMO
(Rugta qaabbilaadda dhallinyarada ee internetka).

Gonorré | 1177 (1177.se) UMO | UMO (umo.se)

